
JAVNI RED I MIRJAVNI RED I MIR

Na području Zeničko-dobojskog kantona javni red i mir je narušen u sedam slučajeva.

U navedenim događajima intervenisali su policijski službenici i protiv počinilaca preduzeli zakonom predviđene mjere i radnje.

 

KRIMINALITETKRIMINALITET

ZenicaZenica

Dana 06.03.2025. godine, u 01,45 sati, u ulici Zmaja od Bosne, od strane lica Z.R. (1985) iz Zenice, izvršeno je krivično djelo

''Posjedovanje i omogućavanje uživanja opojnih droga''. Prilikom pregleda navedenog lica, od strane policijskih službenika Policijske

stanice Centar, kod istog je pronađen upakovan sadržaj praškaste materije, koja asocira na opojnu drogu, težine 1,01 grama i tri cigarete

sa sadržajem biljne materije, koja asocira na opojnu drogu. Pronađena materija je oduzeta, a lice lišeno slobode i zadržano u

prostorijama za zadržavanje.

Dana 06.03.2025. godine, u 15,15 sati, u ulici Čalići, od strane nepoznatog lica izvršeno je krivično djelo ''Izazivanje opće opasnosti'',

kojom prilikom je iznad ulaznih vrata kuće koju koristi lice M.Č. (1965) iz Zenice, ostavljena ručna bomba u staklenoj tegli. Izvršen je

uviđaj od strane istražitelja Odsjeka kriminalističke policije Policijske uprave I i službenika kontradiverzione zaštite MUP-a ZDK, uz

upoznavanje dežurnog tužioca.

Dana 06.03.2025. godine, u 15,25 sati, dežurnom službeniku Policijske stanice Crkvice obratilo se lice M.A., uposlenik Javnog preduzeća

"Auto ceste" FBiH i prijavilo da je na Autoputu A1, vijadukt Babina rijeka, Grad Zenica, od strane nepoznatog lica, izvršeno krivično djelo

''Teška krađa'', kojom prilikom su otuđena četiri poklopca sa šahtova, te oštećene optičke i elektro instalacije. Izvršen je uviđaj od strane

istražitelja Odsjeka kriminalističke policije Policijske uprave I, uz upoznavanje dežurnog tužioca.

VisokoVisoko

Dana 06.03.2025. godine, u 05,05 sati, u ulici Križ, od strane lica M.B. (1990) iz Tuzle, koji je trenutno nastanjen u Visokom, izvršeno je

krivično djelo "Ubistvo" u pokušaju, upotrebom hladnog oružja-noža, prema licu M.S. (1997) iz Visokog. Tom prilikom M.S. je zadobio

teške tjelesne povrede, životno ugrožavajuće, koje su konstatovane u Kantonalnoj bolnici Zenica, nakon čega je isti prevezen u Klinički

centar Univerziteta u Sarajevo. Osumnjičeni M.B. je lišen slobode i zadržan u prostorijama za zadržavanje, nakon čega je na istim

zavedena kriminalistička obrada. Prilikom lišenja i pregleda osumnjičenog, kod istog je pronađen upakovan sadržaj praškaste materije,

koja asocira na opojnu drogu "Speed", te je ista oduzeta. Na licu mjesta događaja izvršen je uviđaj od strane službenika Sektora

kriminalističke policije pod nadzorom dežurnog tužioca Kantonalnog tužilaštva Zeničko-dobojskog kantona, koji nastavljaju daljnji rad na

dokumentovanju krivičnog djela.

KakanjKakanj

U toku noći 05/06.03.2025. godine, u ulici 7. Muslimanske brigade, od strane nepoznatog lica izvršeno je krivično djelo ''Teška krađa'' u

garažu, vlasništvo Z.M. (1975) iz Kaknja. Tom prilikom iz garaže je otuđen metalni kofer sa gedorama i tri kompresora za auto klime.

Izvršen je uviđaj od strane istražitelja Policijske stanice Kakanj, koji su nastavili daljnji rad na dokumentovanju krivičnog djela.

ZavidovićiZavidovići

Dana 06.03.2025. godine, u 08,20 sati, u službene prostorije Policijske stanice Zavidovići pristupio je uposlenik Kantonalne uprave za

šumarstvo ZDK, odjeljene Zavidovići, J.K. (1974) iz Zavidovića i prijavio da je dana 04/05.03.2025. godine, u mjestu Predražići, od strane

nepoznatog lica izvršeno krivično djelo "Šumska krađa". Tom prilikom je bespravno posiječeno 16 stabala bukve. Policijski službenici su na

osnovu prikupljenih operativnih saznanja, zajedno sa uposlenicima Kantonalne uprave za šumarstvo ZDK, odjeljene Zavidovići, u mjestu

Ribnica, pronašli i oduzeli 4,35 m3 hrastove i borove drvne mase, bez odgovarajuće dokumentacije od lica E.N. (1984) iz Zavidovića, dok

su od N.N. (1979), takođe iz Zavidovića, oduzeli putničko motorno vozilo, marke "Nissan Terano", bez registarskih oznaka. Pored

navedenog u pomoćnom objektu koji koristi N.N. su pronađene dvije brente za preradu drveta, te su na lice mjesta pristupili inspektori

Kantonalne inspekcije i preduzeli mjere i radnje iz svoje nadležnosti. Na licu mjesta krivičnog djela izvršen je uviđaj od strane

istražitelja Policijske stanice Zavidovići uz upoznavanje dežurnog tužioca.

 

BEZBJEDNOST SAOBRAĆAJABEZBJEDNOST SAOBRAĆAJA

Na području Zeničko-dobojskog kantona dogodilo se devet saobraćajnih nezgoda u kojima je jedno lice zadobilo lakše tjelesne povrede,

dok je na vozilima pričinjena materijalna šteta.

